
33. Frumvarp

til laga um heiniild lianda skipulagsnefnd atvinnumála til þess að krefjast 
skýrslna o. fl.

(Lagt fyrir Alþingi 1934).

1. gr.
Nefnd sú, seni ríkisstjórnin skipaði 29. ágúst 1934, til þess að rannsaka 

fjárm ál ríkis og þjóðar og hverskonar atvinnurekstur í landinu, og til þess að 
gera tillögur um hagskipulag þjóðarbúsins o. fI., skal hafa heimild til þess að 
heimta skýrslur munnlegar eða bréflegar, bæði af embættismönnum og ein- 
stökum mönnum, stjórnendum félaga og stofnana, um þau atriði, sem hún tel- 
ur þörf á í starfi sínu.

2. gr.
Meðlimuin skipulagsnefndarinnar og starfsmönnum hennar er bannað, að 

viðlagðri ábyrgð eftir ákvæðum almennra hegningarlaga um embættis- og 
sýslunarmenn, að skýra óviðkomandi mönnuin frá þeim atriðum, sem þeir 
verða áskynja um eftir skýrslum þeim, sem um gctur í 1. gr. að því leyti sem 
þær varða einstaka menn eða einstök fvrirtæki.

3. gr.
Sá, sem vanrækir skyldur þær, sem um ræðir í 1. gr., skal sæta 10 til 100 

kr. dagsektum unz skyldunni er fullnægt.
Sá, sem gefur rangar skýrslur til nefndarinnar, skal sæta refsingu sam- 

kvæmt 156. gr. almennra hegningarlaga frá  1869.

4. gr.
Mál út af brotum á ákvæðum 2. gr. og 2. mgr. 3. gr. laga þessara skulu 

sæta meðferð sakamála. Mál út af brotum á 1. gr., sbr. 1. mgr. 3. gr., skulu sæta 
meðferð sem almenn lögreglumál.

5. gr.
Lög þessi skulu öðlast gildi þegar í stað.

A t h u g a s e m d i r  v i ð  l a g a f r u m v a r p  þ e t t a :

Skipulagsnefnd atvinnumála er ætlað að hafa með höndum rannsókn á 
fjárm álum  ríkis og þjóðar og á hverskonar atvinnurekstri í landinu, fram- 
kvæmdum og framleiðslu, svo og á sölu og dreifingu afurða innanlands og 
utan og verzlun með aðfluttar vörur. Rannsókn þessi á ja fn t að ná til fram- 
kvæmda og atvinnureksturs ríkis og bæja sem einstakra m anna og félagsfyrir- 
tækja. A grundvelli þessara rannsókna er nefndinni ætlað að koma fram  með 
rökstuddar tillögur og nákvæm ar áætlanir um aukinn atvinnurekstur, fram- 
kvæmdir og framleiðslu i landinu. Svo og um það hvernig komið verði á 
föstu skipulagi á allan þjóðarbúskapinn.

Til þess að nefnd þessi geti á fullnægjandi hátt unnið þetta umfangs- 
mikla ætlunarverk, ber nauðsyn til að henni sé fengið vald til þess að heimta 
skýrslur af embættismönnum og einstökum mönnum, félögum og stofnunum 
eftir þvi sem henni þykir þörf á.

Hinsvegar verður að telja sjálfsagt að farið verði með þær upplýsingar, 
sem nefndin fær á þennan hátt, sem trúnaðarmál.

Að öðru leyti þarf frumvarp þetta ekki frekari sk>TÍnga við.


